Dechrau cerdd ar Grimson Felfed neu ddwys ystyriaeth ar y pedwerydd gorchymyn, sef ‘Cofia gadw yn sanctedd y dydd Saboth’, gyda rhybudd i bechaduriaid feddwl amled y maent yn torri’r gorchymyn hwn.

1.

Pob Cristion dirion doriad sy a’i fwriad mewn oferedd,

Ow! gwelwch mor beryglus yw’r hen afiachus fuchedd;

Wrth ddarllen gair yr Arglwydd ar gynnydd gwiwlwydd gweles

Fod llawer math o ddynion yn byw’n hudolion di-les;

Wrth chwilio’r Deg Gorchymyn mewn sadwedd dois yn sydyn

At un ohonyn’, dychryn dwys,
Lle y dwedodd Duw trwy fawredd am gofio cadw yn sanctedd

Y Saboth, puredd lariedd lwys;
Pob Cristion gwiwlon gole, naws dirion, ped ystyrie,
Pwy na ddychryne a gofie’r gair

Lle yr aeth am dorri hwnnw trwy ddialedd a drwg ddelw

Luoedd garw i’r berw bair.
2.

Mae hwn yn ddiwrnod sanctedd â’r mawredd am ymwared

A ninne a’i rhoes o gwedi i addoli’r fall a’i ddeilied;
Mae’n ddiwrnod nefol gariad i ddywad i weddїo,
Awn ninne yn bur gwmpeini i dyngu a rhegi a rhwygo;
Mae’n ddiwrnod anrhydeddus y dylen gyrchu i’r eglwys

O flaen y gweddus ddawnus Dduw,
A ninne a’i ceidw’n unwedd hyd farw mewn oferedd

Trwy fawr anwiredd faswedd fyw;
Mae’n ddiwrnod sancteiddiolfryd, trwy guro yr agorwyd

Porth y bywyd llonfryd llawn,

A ninne a dry o’i wasaneth i wynebu pyrth anobeth,

Yno ysyweth y nesawn.

3.

Mae’n dost orchymyn garw heb fawr i’w gadw gwedi

A llawer sy’n ddrygionus i’w anhyderus dorri;
Pan ddelo’r Saboth sanctedd i oferedd trown yn fore,
Gwnaiff pawb pan ddêl y diwrnod, naws eurnod, amal siwrne;
Daw rhai i’r eglwys weithie yn ddigysur â’u negese

Heb wrando geirie a donie Duw,

A’r lleill pan ddelon’ allan am gyfoeth toc nhw gofian’,
Ac felly yn aflan byddan’ byw;
A’r lleill uwchben eu cwrw trwy’r dydd a fydd yn feddw

Heb sôn am farw, yn arw eu nyth;
Bydd rhai yn waeth na hynny yn anobeth odinebu

A dal i bechu felly fyth.

4.

Aiff rhai at ofer chwaryddieth, oer farieth drwg arferan’,
Ar ddydd yr Arglwydd, diball nod angall, ofer dyngan’;
Nhw lunian’ mewn anwiredd ddwys gamwedd hyll ysgymun,
Nhw offryman’ i’r poeth ffagle eu eneidie bob munudyn;
Er bod gorchymyn dwysedd am gofio ei gadw’n sanctedd

Trwy orfoledd fwynedd fyth,
Pan ddelo gynta’r diwrnod fe lenwiff pob rhyw bechod

I’n tynnu i waelod anorfod nyth;
Daw rhai trwy wall y cythrel i bechu’n wyneb uchel

Yn y demel o flaen Duw;
Pendopio eu clustie yn ormod heb glywed llais y Drindod

Ond gwrando ar bechod yn eu byw.

5.

Un gair am Grist ni chofian’ pan ddelon’ allan felly,
Ceir gweled pawb yn sydyn yn gwrthun brynu a gwerthu;
Ystyriwn mae’n dosturus—on’d dyna afiachus fuchedd

Fel Sodom fawr arswydus oedd farus mewn oferedd?
Ond gwyliwn bawb ar unweth fod dygyn farnedigeth

Inni ysyweth yn nesáu,

Fel yr hen Gaersalem saledd am dorri’r diwrnod sanctedd

Aeth tan ddialedd clirwedd clau;
Hon yma er maint ei chyfoeth a losged ar y Saboeth

Yn ulw noeth, mae’n ole i ni;
Ond gwyliwn ninne am bechod i’r dyrnas, arwa’ dyrnod,
Gael ei dibendod hylltod hi.

6.

Mae’n ddydd sancteiddiol diflin i’w ddilyn yn dduwiola’,
O’r saith yn yr oes sy yrŵan y fo sy weithan waetha’;
Pob drwg oferedd ffiedd, nod oeredd, sy’n ymdyrru

A phawb yn byw’n annuwiol ar rasol ddydd yr Iesu;
Ond gwyliwn yn ddigelu funudyn barn ofnadwy,

Rhaid inni am bechu dramwy’n drist;
Pan glywir trwy fawr gyffro yr utgorn yn datseinio

Ni wiw’r awr honno grio ar Grist; 
Ni bydd yr amser hynny mo’r modd i edifaru
Am ddigio’r Iesu a’i gablu gynt;
I waelod ffwrn uffernle i drigo gyda’r dreigie,

Ni cheir mo’r madde, rhaid yw mynd.

7.

Ystyried pawb yn ddifri’ sy’n syber dorri’r Saboeth

Pa fodd y geill o ympirio pan gerddo’r farn gywirddoeth,
Pan ddelo Crist i ofyn ei orchymyn yn dra chymwys
A ninne yn llawn o wegi i’w dorri’n bechadurus;

Pa wyneb a ddaw i’r golwg? Pa galon trwy fawr gilwg

A ddaw â’i drwg i’w olwg ef?
Yn union bydd y rheini yn troi yno i’r llyn trueni

Mewn gwall aneiri’ o golli’r nef;
Fe fydd Cydwybod hithe, hyll eurfodd, a’i holl arfe
I’w gyrru i ddiodde’ poene pur;
O flaen eu barnwr gwiwlan yn suful fyth ni safan’,
Cân’ tan law Satan gyfan gur.

8.

Nhw gofian’ gwedi hynny yn ddidaeru faint a dorred 

O ddyddie ein Harglwydd diddan trwy gaethran a drwg weithred; 

Mewn brwmstan poeth yn ffrio tan grio ac udo gwedi

Y byddan’ yn dragwyddol, tro unol, mewn trueni;
Nhw roen’ yr hollfyd cyfrdo am ddiwrnod union yno

I gael tan go’ weddїo ar Dduw;
Ni cheir yn uffern isa’ na Saboth na gorffwystra

Ond llyn o’r dyfna’ yn foddfa i fyw,
A phawb yn gweiddi’n greulon, “Duw Iesu a wrthodason

A fuase yn burion inni yn ben”;
Am hynny edrychwn ninne, nod addas, yn ein dyddie

Am gadw’r Sulie un modde, Amen.

Dechrau Cerdd ar Grimsan Felfed ne ddwus ysdyrieth ar y pedwerudd gorchymun sef Cofia gadw yn Sanctedd y dudd Sabreth guda rhybudd i bechadiriad feddwb amled y maent yn tori y gorchymun hwn.

1.

Pob Cristion dirion doriad su ai fwriad mewn o feredd

ow gwelwch mor beryglus iw yr hen afiachus fuchedd

wrth ddarllen gair yr Arglwydd ar gynudd gwiw lwudd gweles

Fod llawer math o ddynion yn buw yn hudolion di les,

wrth chwilio’r deg Gorchymun mewn sadwedd dois yn sydun

At un o honun dychryn dwus

Lle y deudodd Duw trwu fawredd am gofio cadw yn Sanctedd

Y Saboeth puredd lariedd lwus

pob Cristion gwiw lon gole naws dirion pêd ysdyrie

pwu na ddychryne a gofie’r gair,

lle yr aeth am dori hwnnw trwu ddialedd a drwg ddelw,

luoedd garw ir berw bair,

2.

Mae hwn yn ddiwrnod Sanctedd ar mowredd am y ymwared

a nine ai rhoes o gwedi i addoli’r fall ai ddeilied

mae yn ddiwrnod nefol gariad i ddowad i weddio

awn ine yn bur gwmpeini i dyngu a rhegu a rhwugo

y mae yn ddiwrnod an rhydeddus y dylen gyrchu ir Eglwus

o flaen y gweddus ddawnus Dduw

a nine ai Ceidw yn un wedd hud farw mewn oferedd

Trwu fawr anwiredd faswedd fuw

mae yn ddiwrnod Sancteiddiolfrud trwu gyro yr agorwud

porth y bowud llon frud llawn,

a nine a dru ei wasaneth i wunebe purth a nobeth,

yno o soweth y nesawn.

3.

Y mae n dosd orchymun garw heb fawr iw gadw gwedi

a llawer su’n ddrygionus iw an hyderus dori,

pan ddelo r Saboeth Sanctedd i oferedd trown yn fore

gwneiff pawb pan ddel y diwrnod naws eur nod amal siwrne

daw rhai ir eglwus weithie n ddi gysur ai negese

heb wrando geirie a donie Duw,

ar lleill pan ddelon allan am gyfoeth tocc nhw gofian

ag fellu yn aflan byddan buw

ar lleill uwch ben i Cwrw trwu’r dudd a fudd yn feddw

heb Sôn am farw yn arw i nuth

budd rhai yn waeth na hynu yn anobeth odinebu

a dal i bechu fellu futh.

4.

Eiff rhai at ofer chwryddieth oer farieth drwg arferan

ar ddudd yr Arglwydd di ball nod angall ofer dyngan

nhw linian mewn anwiredd ddwus gamwedd hull y sgymun

nhw offryman ir poeth ffagle i eneidie bob munudun

er bod gorchymun dwusedd am gofio i gadw yn Sanctedd

trwu orfoledd fwunodd futh

pen ddelo gynta’r diwrnod fe lenwiff pob rhuw bechod

in tynu i waelod anorfod nuch.

daw rhai trwu wall y cythrel i bechu yn wuneb uchel

Yn y demel o flaen Duw

pen dopio i Clisdie yn ormod heb glowed llais y drindod

ond gwrando ar bechod yn i buw.

5.

Un gair am Grist ni chofian pan ddelon allan fellu

ceir gweled pawb yn sydun yn gwrthun brynu a gwerthu

ysdyriwn mae’n dosdurus ond tyna afiachus fuchedd

fel Sodom fawr arswudus oedd farus mewn oferedd

ond gwiliwn bawb ar un waith fod dygun farnedigeth

Ini o soweth yn nesau,

fel rhen gaer Selem saledd am dori r diwrnod Sanctedd

Aeth tan ddialedd glirwedd Clau

hon yma er maint i chyfoeth a losged ar y Saboeth

Yn ulw noeth mae nole i ni

ond gwiliwn ine am bechod ir dyrnas arwa dyrnod

gael i dibendod hylldod hi.

6.

Mae’n ddudd Sancteiddiol diflin iw ddilin yn ddiwiola

or saith yn roes su yr owan y fo fu weithan waetha

pob drwg oferedd ffiedd nod oeredd fu yn ymdyru

A ffawb yn buw yn an iwiol ar rasol ddudd yr Jesu

ond gwiliwn yn ddi gelu funudun barn ofnadwu,

rhaid ini am bechu dramwu n drist

pan glowir trwy fawr gyffro yr utgorn yn dadseinio ni

ni budd yr amser hynu mor modd i edifaru am ddigio yr Jesu ai gablu gunt

i waelod ffwrn uffern le i drigo guda r Dreigie,

ni cheir mor madde rhaid iw mund.

7.

Ystyried pawb yn ddifri su yn syber dori r Saboeth

pa fodd y geill o ympirio pen gerddo r farn gowir ddoeth

pan deelo Crist i ofun i orchymun yn dra chymwus

a nine yn llawn o wegi iw dori yn bechadurus

pa wuneb a ddaw ir golwg pa galon trwu fawr gilwg

A ddaw ai drwg iw olwg ef

yn inion budd yr heini yn troi yno ir llun trieni

mewn gwall aneiri o golli r nef

fe fudd cydwubod hithe hull eurfodd ai holl arfe

iw gyru i ddiodde poene pur

oflaen i barnwr gwiwlan yn suful futh ni safan

can tan law Satan gyfan gur.

8.

Nhw gofian gwedi hynu yn ddi deuru faint a dored 

o ddyddie yn Harglwydd diddan trwu gaethran a drwg weithred 

ni wiw rawr hono grio ar Grist

mewn brwmstan poeth yn ffrio tan grio ag udo gwedi

y byddan yn dragwuddol tro unol mewn trieni

nhw rhoen yr holl fud cyfyrdo am ddiwrnod inion yno

i gael tan go weddio ar dduw

ni cheir yn uffern isa na Saboeth na gorphwusdra

ond llun or dyfna yn foddfa i fuw

a ffawb yn gweiddi yn greulon Duw Jesu a wrthodason

o fase n birion ini yn ben

am hynu edrychwn i ne nod a addas yn in dyddie

am gadw r silio un modde Amen.

Hugh Jones ai cant 1746.

Teitl yr wynebddalen

Cerdd i anog dynion i gadw’r Saboth ar mawr beryg sudd ar y sawl ai Torro, fel ag yr ydys o soweth yn ei dori ’n rhy amel, gydag ysdyriaeth y geirie hyn. cofia gadw yn santedd y dydd Saboth canus mewn chwe diwrnod y gwerthi ag y gwnei dy holl waith.

Y testun

Argraffwyd yn yr Amwythig tros Evan Ellis. Nid oes dyddiad ar yr wynebddalen.

